
Rezime/Abstract

Magistarski rad pod naslovom “Uticaj sistema javnih nabavki na efikasnost nabavne funkcije u rudnicima uglja Tuzlanskog
kantona” , urađen je na 115 stranica A4 formata, od čega se 88 stranica odnosi na osnovni tekst, 9 na popis literature, a 18
na popis slika, grafikona i tabela. U toku istraživanja korišteno je 128 knjiga, udžbenika i priručnika, 22 publikacije, 2
ostala izvora, 5 internet i 40 web izvora. Magistarski rad je strukturiran tako da, pored uvodnih i zaključnih razmatranja te
popisa literature, sadrži i četiri poglavlja u kojima je, u okviru osnovnog teksta, tematizirana materija ilustrirana i sa
slikama, tabelama i grafikonoma. Predmet istraživanja je unapređenje nabavnih procesa u cilju povećanja poslovne
efikasnosti. Najprije se određuje kao koncepcija koja polazi od tržišne orijentacije, zatim kao tehnika istraživanja tržišta i
napokon kao upravljačka funkcija nabavke roba. Poseban značaj ovog magistarskog rada proističe iz činjenice da se
faktorskom i benchmarking analizom na bazi sekundarnih izvora podataka i informacija te metodom direktnog intervjua uz
primjenu tehnike anketiranja menadžmenta u rudarskim preduzećima TK došlo do spoznaje o ključnim slabostima u
provođenju procedura javnih nabavki koje je kroz izmjene i dopune pojedinih odredbi Zakona o javnim nabavkama BiH
neophodno otkloniti u cilju povećanja efikasnosti javnih nabavki i poslovne efikasnosti preduzeća. Ključne riječi: Javna
nabavka, efikasnost nabavne funkcije, upravljanje nabavnim procesima, usklađivanje nabavke sa mogućnostima prodaje,
profit, troškovi poslovanja, tržište, marketing, rudnici uglja tuzlanskog kantona, JIT nabava, benchmarking, zakonski i
podzakonski akti u javnim nabavkama, metode javne nabavke, procedure u javnim nabavkama, ZJN, AJN, URŽ.

